
SS.7.CG.3.11 Eksplikasyon pou Kritè Referans 2: Elèv yo pral itilize sous prensipal yo pou evalye enpòtans chak pwosè Tribinal Siprèm Etazini an jije.




Te genyen plizyè opinyon istorik nan anal jidisyè Tribinal Siprèm Etazini an ki te gen enpak konsiderab sou sosyete ak gouvènman Ameriken an. 

	Pwosè Istorik Tribinal Siprèm yo
	Sous Prensipal yo

	Pwosè
	Detay Enpòtan yo
	Ekstrè nan Opinyon Jidisyè ki Lye ak Enpòtans Pwosè a

	Dred Scott v. Sanford
(1857)
	Dred Scott te fèt esklav. Pandan 10 zan, li te viv nan Ilinòy ki te yon eta lib, kote l te fè divès travay pou mèt li. Apre l te retounen nan Mizouri (yon eta ki te gen esklav alepòk) lè mèt li te mouri, Scott te entante yon pwosè pou libète l kote l te afime ke apre l te fin viv nan yon eta ki lib, li ta dwe rete yon nonm lib. Tribinal yo pa te bay jijman an favè li. Tribinal Siprèm lan te jije ke Afwo-Ameriken yo, esklav oswa lib, pa te sitwayen dapre Konstitisyon Etazini an epi nan konsa Scott pa te menm gen dwa pou l entante pwosè.
	"Yon nèg ras Afriken ki lib, ke yo te pote zansèt li yo vin nan peyi sa a epi yo te vann kòm esklav, se pa yon "sitwayen" daprè sans Konstitisyon Etazini an."

	Plessy v. Ferguson
(1896)
	Yon lwa nan Lwizyàn te mande pou pasaje nwa yo ak blan yo chita nan deseri wagon tren ki segrege. Homer Plessy, ki te yon nonm metis ak yon uityèm Nwa, te chita nan wagon tren pou "blan sèlman" an. Yo te mande pou l deplase epi l te refize. Akoz de sa a, yo te arete l, mete l nan prizon, epi yo te kondane l nan tribinal.
	"Si dwa sivil ak dwa politik toude ras yo egal, yon moun pa kapab enferyè parapò ak yon lòt sou plan sivil oswa politik."

	Brown v. Board of Education
(1954)
	Anba doktrin legal "separe men egal" la, yo te mete lwa yo an plas pou anpeche timoun Nwa yo ale nan menm lekòl ak timoun blan yo. Pwosè sa a te afime ke lekòl ki segrege yo pa egal epi kidonk yo te vyole 14yèm Amandman an. Pwosè sa a te sèlman youn nan plizyè pwosè yo te depoze sou kesyon sa a.
	"Segregasyon timoun blan ak timoun nwa yo nan lekòl piblik gen yon efè negatif sou timoun ki pa blan yo...."

	Gideon v. Wainwright (1963)
	Yo te arete ak akize Clarence Gideon nan yon tribinal Florid pou efraksyon. Li pa te gen mwayen pou l te peye yon avoka, epi tribinal la te refize nonmen yon avoka pou defann li. Gideon te oblije defann tèt li poukont li devan tribinal la epi jiri a te deklare l koupab. Nan apèl li te fè nan Tribinal Siprèm lan, Gideon te di ke tribinal enferyè a te vyole dwa 6yèm Amandman li, ki di akize a gen dwa pou l gen yon avoka ki reprezante l. Li te afime tou yo te vyole dwa li yo tou dapre Kloz Pwoteksyon Egalego a nan 14yèm Amandman an. 14yèm Amandman an deklare ke Eta yo dwe aplike lalwa nan fason egalego epi yo pa kapab diskrimine kont sitwayen yo oswa gwoup sitwayen yo. Tribinal Siprèm lan te bay Gideon rezon epi li te deklare ke Eta yo dwe bay moun yo akize yo yon avoka si yo pa kapab peye pou youn.
	"Avoka yo nan tribinal kriminèl yo se yon nesesite yo ye, se pa yon liks."

	Miranda v. Arizona (1966)
	Eta Arizona te jije Ernesto Miranda pou kidnapin epi yo te deklare l koupab. Lè yo te arete li a, lapolis te poze l kesyon sou akizasyon yo san yo pa te di l gen dwa pou l rete an silans oswa dwa pou l pale avèk yon avoka. Miranda te fè apèl kondanasyon li an devan Tribinal Siprèm lan. Li te di lapolis te vyole dwa li dapre seksyon nan 5yèm Amandman ki pwoteje akize a kont enkriminasyon pwòp tèt li. Tribinal Siprèm lan te bay Miranda rezon e l te deklare yo te vyole dwa li yo. Kounye a lapolis dwe itilize "avètisman Miranda" a lè y ap arete moun pou di yo ki dwa yo genyen.
	"Akizasyon an pa kapab itilize deklarasyon...apati entèwogasyon ajan fòs lapolis yo te fè apre yo te mete yon moun nan gadavi oubyen yo te pran libète l nan nenpòt lòt fason konsiderab, sof si yo montre ke itilizasyon garanti pwosediral yo efikas pou prezève privilèj Senkyèm Amandman an ki pwoteje moun kont enkrimine pwòp tèt yo."

	In re Gault (1967)
	Gerald Francis Gault te yon jenn gason kenzan epi yo te akize l t ap fè apèl nan telefòn ki pa apwopriye kay vwazen li an. Lapolis te arete l epi yo te mete l nan gadavi.  Gault te an libète kondisyonèl alepòk. Lapolis pa te enfòme paran Gault ki pa te lakay yo lè yo te arete li a. Apre yon pwosè nan tribinal minè, yo te voye Gault nan Lekòl Endistriyèl Eta a jiskaske l gen 21 lane.
	"Yo pa kapab itilize metòd ki meprize egzijans konstitisyonèl pou gen dwa a yon pwosè jan lalwa prevwa pou kondane ni nonm, ni timoun."

	United States v. Nixon (1974)
	An 1972, yo te kase biwo Komite Demokratik Nasyonal la nan Wachinton D.C. Pandan ankèt kriminèl la, yon jij federal te òdone prezidan Nixon pou l remèt kasèt anrejistreman konvèsasyon konsènan kanbriyolaj la. Nixon te refize, li te afime privilèv egzekitif (kwayans ke konvèsasyon ant prezidan ak èd li yo ta dwe rete prive) te pèmèt li kenbe anrejistreman yo. Gouvènman Etazini an te pousuiv prezidan Nixon epi l te mande Tribinal Siprèm lan pou l remèt anrejistreman yo. Avèk jijman Tribinal Siprèm lan, Nixon te remèt anrejistreman yo.
	"Ni doktrin separasyon pouvwa yo ni bezwen jeneralize pou konfidansyalite kominikasyon wo nivo, lè pa gen lòt eleman, pa kapab soutni yon privilèj prezidansyèl absoli e enkondisyonèl pou iminite fas a pwosesis jidisyè a nan tout sikonstans."

	Hazelwood School District v. Kuhlmeier (1987)
	Elèv lekòl Hazelwood East High School te ekri ak pwodui yon jounal eskolè lekòl la parene. Direktè lekòl la te retire de atik nan yon nimewo piblikasyon jounal la paske l te jije yo pa te apwpriye. Cathy Kuhlmeier ak de lòt elèv te pote zafè a devan lajistis paske yo te estime ke direktè a te vyole dwa 1ye Amandman yo pou gen libète laprès. Tribinal Siprèm lan te bay distri lekòl la rezon, kote l te afime ke direktè a gen dwa pou l pran desizyon ki pwoteje ak mentni lòd nan lekòl la.
	"Dwa Premye Amandman elèv ki nan lekòl piblik yo pa otomatikman koyekstansif ak dwa granmoun yo nan lòt kontèks epi yo dwe aplike yo an fonksyon karakteristik espesyal anviwòman lekòl la. Yon lekòl pa oblije tolere diskou elèv yo ki pa konpatib avèk misyon edikativ fondamantal li, menm si gouvènman an pa kapab sansire diskou parèy yo deyò anviwòman lekòl la."






Brown v. Board of Education - pwosè Tribinal Siprèm Etazini an ki tabli ke segregasyon "separe men egal" la pa te egal nan edikasyon piblik
diskrimine - trete yon moun oswa yon gwoup nan fason ki pa jis akoz ras, relijyon, jennda, andikap, oswa lòt rezon yo
Dred Scott v. Sanford – pwosè Tribinal Siprèm Etazini an ki konfime validite konstitisyonalite segregasyon rasyal anba doktrin "separe men egal" la
Kloz Pwoteksyon Egalego - seksyon nan Katòzyèm Amandman an ki deklare ke Eta yo dwe aplike lalwa nan fason egalego epi yo pa kapab diskrimine kont sitwayen yo oswa gwoup sitwayen yo
privilèv egzekitif - kwayans ke konvèsasyon ant prezidan ak èd li yo ta dwe rete prive
Gideon v. Wainwright - pwosè Tribinal Siprèm Etazini an ki konfime validite dwa Sizyèm Amandman ki afime pou tout akize gen yon avoka ki atribiye pou reprezante yo si yo pa gen mwayen pou peye pou youn
Hazelwood v. Kuhlmeier - pwosè Tribinal Siprèm Etazini an ki tabli ke Premye Amandman an pa pwoteje tout kalite diskou elèv nan lekòl
In re’ Gault - pwosè Tribinal Siprèm Etazini an ki tabli ke tribinal minè dwe respekte Katòzyèm Amandman an
opinyon jidisyè - jijman yon tribinal rann
istorik - yon jijman, evènman, reyalite, oswa dekouvèt enpòtan oswa inik
Marbury v. Madison - pwosè Tribinal Siprèm Etazini an ki te tabli pwosesis egzamen jidisyè a
Miranda v. Arizona - pwosè Tribinal Siprèm Etazini an ki te konfime validite pwoteksyon Senkyèm Amandman ki anpeche moun enkrimine pwòp tèt yo
Plessy v. Ferguson- pwosè Tribinal Siprèm Etazini an ki tabli ke segragasyon "separe men egal" la pa te diskriminasyon
moun enkrimine pwòp tèt yo - dwa ki nan Senkyèm Amandman an ki pwoteje yon moun pou yo pa fòse l di lapolis, pwokirè, jij, oswa jiri a nenpòt enfòmasyon ki ta ka ekspoze l a pousuit kriminèl
United States v. Nixon - pwosè Tribinal Siprèm Etazini an ki te limite privilèj egzekitif
vyole - anfrend oswa trete avèk yon gran mank respè

